
				এই পাতাটির মুদ্রণ সংশোধন করা প্রয়োজন। 
আত্মশক্তি @ 8&
করিয়াছে। তাহা আমার কথা নহে, তাহ আমার স্বষ্টি নহে ; তাহা আমাৰুত্বক উচ্চারিত মাত্র । আপনারা এ শঙ্কামাত্র করিবেন না, আমি আমার অধিকার ও ৰোগ্যতার সীমা বিস্তৃত হইয়া স্বদেশী সমাজ গঠনকার্ষে নিজেকে অতু্যগ্রভাবে খাড়া করিয়া তুলিব । আমি কেবল এইটুকুমাত্র বলিব, আন্থন, আমরা মনকে প্রস্তুত করি— ক্ষুদ্র দলাদলি, কুতর্ক, পরনিন্দ, সংশয় ও অতিবুদ্ধি হইতে হৃদয়কে সম্পূর্ণভাবে ক্ষালন করিয়া অদ্য মাতৃভূমির বিশেষ প্রয়োজনের দিনে, জননীর বিশেষ আহবানের দিনে চিত্তকে উদার করিয়া কর্মের প্রতি অনুকুল করিয়া, সর্বপ্রকার লক্ষ্যবিহীন অতি স্বল্প যুক্তিবাদের ভঙুলতাকে সবেগে আবর্জনাস্তুপের মধ্যে নিক্ষেপ করিয়া, এবং নিগৃঢ় আত্মাভিমানকে তাহার শতসহস্র রক্ত তুষার্ত শিকড় সমেত হৃদয়ের অন্ধকার গুহাতল হইতে সবলে উৎপাটিত করিয়া সমাজের শূন্য আসনে বিনম্র-বিনীতভাবে আমাদের সমাজপতির অভিষেক করি, আশ্রয়চু্যত সমাজকে সনাথ করি— শুভক্ষণে আমাদের দেশের মাতৃগৃহকক্ষে মঙ্গলপ্রদীপটিকে উজ্জল করিয়া তুলি— শখ বাজিয়া উঠুক, ধূপের পবিত্র গন্ধ উদগত হইতে থাকৃ— দেবতার অনিমেষ কল্যাণদৃষ্টির দ্বারা সমস্ত দেশ আপনাকে সর্বতোভাবে সার্থক বলিয়া একবার অনুভব করুক ।
এই অভিষেকের পরে সমাজপতি কাহাকে তাহার চারিদিকে আকর্ষণ করিয়া লইবেন, কী ভাবে সমাজের কার্যে সমাজকে প্রবৃত্ত করিবেন, তাহা আমার বলিবার বিষয় নহে। নিঃসন্দেহ, যেরূপ ব্যবস্থা আমাদের চিরন্তন সমাজপ্রকৃতির অনুগত, তাহাই উহাকে অবলম্বন করিতে হইবে— স্বদেশের পুরাতন প্রকৃতিকেই আশ্রয় করিয়া তিনি নূতনকে যথাস্থানে যথাযোগ্য আসনদান করিবেন। আমাদের দেশে তিনি লোকবিশেষ ও দলবিশেষের হাত হইতে সর্বদাই বিরুদ্ধবাদ ও অপবাদ সহ করিবেন, ইহাতে সন্দেহমাত্র নাই । কিন্তু মহৎ পদ আরামের স্থান নহে— সমস্ত কলরব-কোলাহলের মধ্যে আপনার গৌরবে তাহাকে দৃঢ়গম্ভীরভাবে অবিচলিত থাকিতে হইবে । 电
অতএব র্যাহাকে আমরা সমাজের সর্বোচ্চ সম্মানের দ্বারা বরণ করিব, র্তাহাকে এক দিনের জন্যও আমরা মুখস্বচ্ছন্দতার আশা দিতে পারিব না । আমাদের যে উদ্ধত নব্যসমাজ কাহাকেও হৃদয়ের সহিত শ্রদ্ধা করিতে সন্মত না হইয়া নিজেকে প্রতিদিন আশ্রদ্ধেয় করিয়া তুলিতেছে, সেই সমাজের স্থচিমুখ-কন্টকখচিত ঈর্ষাসম্ভপ্ত আসনে ধাহাকে আসীন হইতে হইবে, বিধাতা যেন তাহাকে প্রচুর পরিমাণে বল ও সহিষ্ণুতা প্রদান করেন— তিনি যেন নিজের অস্তঃকরণের মধ্যেই শাস্তি ও কর্নের মধ্যেই পুরস্কার লাভ করিতে পারেন।

